
GOUVÈNÈ CUOMO ANONSE TRAVAY KONSTWIKSYON AP REKÒMANSE NAN CHANTYE  

WORLD TRADE CENTER   
 

Ekip yo Fin Retire Dlo nan 9/11 Memorial and Museum 

 
Jodi a, Gouvènè Andrew M. Cuomo te anonse travay konstwiksyon nan chantye World Trade Center te 
rekòmanse, epi apeprè 750 travayè konstwiksyon te retounen kontinye travay yo nan Ground Zero. Ekip 
yo rekòmanse travay konstwiksyon enpòtan kounye a apre yo fin ponpe plis pase 95% dlo tanpèt la nan 
chantye 16 ak tè. Jodi a, se premye jou depi Ouragan Sandy lè yo itilize gwo aparèy pou leve chay nan 
One World Trade Center ak nan sant tranzit PATH.  
 
Anplis travayè konstwiksyon ki retounen nan travay, Gouvènè a te anonse finalizasyon gwo operasyon 
ponpaj avèk siksè ki t ap fèt nan National September 11 Memorial and Museum nan Ground Zero. 
Apeprè 16 milyon galon dlo oswa sèt (7) pye dlo te inonde Mize a lendi swa pandan tanpèt la.  
 
Imedyatman kondisyon yo vin bon, ekip ki sòti nan Port Authority New York ak New Jersey ak 
antreprenè yo, ansanm avèk U.S. Army Corps of Engineers, te kòmanse ponpe dlo a nan Mize a san pran 
souf. Ekip yo ap kòmanse konsantre kounye a sou ranmasaj ti kantite dlo ki rete nan zòn ki gen pòch dlo 
yo ak netwayaj debri.  
 
Gouvènè a te anonse nan samdi ekip yo te fini retire dlo nan One World Trade Center, nan espas PATH 
ak nan Vehicle Security Center (VSC), ki se kote onn tanpèt la te antre nan chantye a. Ekip Konstwiksyon 
WTC Port Authority, k ap sipèvize travay la, rapòte yo prevwa fini pwosesis retire dlo a nan sant transpò 
PATH nan pwochen 24-48 èdtan yo. Sant lan se dènye gwo operasyon ponpaj ki toujou ap fèt nan 
chantye a. 

